ԱՄՓՈՓԱԹԵՐԹ

2015 թվականի հուլիսի 30-ի «Գործընկեր հասարակական կազմակերպությունների ընտրության կարգը, մարդկանց թրաֆիքինգի և շահագործման զոհերի նույնացման հանձնաժողովում հասարակական կազմակերպությունների ներկայացուցիչների ընտրության կարգը սահմանելու մասին» N 851-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի


	1. ՀՀ Քննչական կոմիտե

	21.11.2023թ.

	
	N  07/07/370234-2023

	Դիտողություններ և առաջարկություններ չկան
	            
	Ընդունվել է ի գիտություն

	2. ՀՀ Ազգային անվտանգության ծառայություն
	22.11.2023թ.


	
	N 11/1749


	Դիտողություններ և առաջարկություններ չկան
	            
	Ընդունվել է ի գիտություն

	3. ՀՀ կրթության, գիտության, մշակույթի և սպորտի նախարարություն
	22.11.2023թ.


	
	N 01/21/33206-2023

	Դիտողություններ և առաջարկություններ չկան

	            
	
Ընդունվել է ի գիտություն

	4. ՀՀ Առողջապահության նախարարություն

	23.11.2023թ.


	
	N ԱԱ/02.1/26784-2023

		Դիտողություններ և առաջարկություններ չկան

	
	Ընդունվել է ի գիտություն

	5. ՀՀ Արտաքին գործերի նախարարություն

	23.11.2023թ.


	
	N 1111/61833-23

	Դիտողություններ և առաջարկություններ չկան

	            
	Ընդունվել է ի գիտություն

	6. ՀՀ Ներքին գործերի նախարարություն
Ոստիկանություն

	
                       23.11.2023 թ․

	
	                  N  43/21/140914-23

	            Դիտողություններ և առաջարկություններ չկան
	Ընդունվել է ի գիտություն     

	7. ՀՀ Առողջապահական և աշխատանքի տեսչական մարմին

	23.11.2023թ.


	
	N 01/25364-2023

	Դիտողություններ և առաջարկություններ չկան
	          Ընդունվել է ի գիտություն     

	8. ՀՀ Արդարադատության նախարարություն

	24.11.2023թ.


	
	N //49623-2023

	1. «Հայաստանի Հանրապետության կառավարության 2015 թվականի հուլիսի 30-ի N 851-Ն որոշման մեջ փոփոխություններ կատարելու մասին» ՀՀ կառավարության որոշման  նախագծի (այսուհետ՝ Նախագիծ) 1-ին կետի 3-րդ ենթակետով նախատեսվում է Հայաստանի Հանրապետության կառավարության 2015 թվականի հուլիսի 30-ի «Գործընկեր հասարակական կազմակերպությունների ընտրության կարգը, մարդկանց թրաֆիքինգի և շահագործման զոհերի նույնացման հանձնաժողովում հասարակական կազմակերպությունների ներկայացուցիչների ընտրության կարգը սահմանելու մասին» N 851-Ն որոշման (այսուհետ՝ Որոշում) թիվ 1 հավելվածի 5-րդ կետում «առնվազն 1000 տպաքանակ օրինակ ունեցող մամուլում, ինչպես նաև նախարարության պաշտոնական կայքէջում և http://www/azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերը փոխարինել «նախարարության պաշտոնական կայքէջում» բառերով:
Հարկ է նշել, որ Նախագծի հիմնավորումներում բացահայտված չէ, թե ինչով է պայմանավորված գործընկեր հասարակական կազմակերպությունների և մարդկանց թրաֆիքինգի և շահագործման զոհերի նույնացման հանձնաժողովում հասարակական կազմակերպությունների ներկայացուցիչների ընտրության գործընթաց սկսելու վերաբերյալ հայտարարությունները http://www.azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում այլևս չհրապարակելը: 
Անհրաժեշտ է նկատել, որ http://www.azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքը ստեղծվել և գործում է «Ինտերնետով հրապարակային ծանուցման մասին» օրենքի հիման վրա, որի նպատակը հրապարակային ծանուցումներ իրականացնելիս հասարակության առավել լայն ներգրավում ապահովելն է:
Նշյալ օրենքի 3-րդ հոդվածի համաձայն՝ օրենքով կամ նորմատիվ իրավական այլ ակտով սահմանված այն դեպքերում, երբ նախատեսվում է հրապարակային ծանուցում` տեղեկատվությունը մամուլում հրապարակելու միջոցով, հրապարակային ծանուցումը պետք է տեղադրվի նաև Հայաստանի Հանրապետության հրապարակային ծանուցումների պաշտոնական ինտերնետային կայքում, որը նույն օրենքի 2-րդ հոդվածի համաձայն՝ համացանցի http://www.azdarar.am/ հասցեում գտնվող կայքն է:
Ուստի, հաշվի առնելով օրենսդրության վերը նշված պահանջը, ինչպես նաև այն, որ Նախագծի շրջանակներում, որպես ակնկալվող, առանցքային արդյունք, նշվում է այն, որ հասարակական կազմակերպությունների ընտրության համակարգերը պետք է օժտվեն թափանցիկությամբ և մրցակցային մոտեցումների ապահովման հնարավորությությամբ՝ Նախագծով առաջարկվող փոփոխությունն ունի հիմնավորման և վերանայման կարիք: 
Նույն դիտարկումը վերաբերում է նաև Նախագծի 2-րդ կետի 3-րդ ենթակետով Որոշման 2-րդ հավելվածի 5-րդ կետում նախատեսվող փոփոխությանը:
2. Նախագծի 1-ին կետի՝ 4-րդ ենթակետով Որոշման 7-րդ կետի 3-րդ ենթակետում, 6-րդ ենթակետով Որոշման 1-ին հավելվածի 9-րդ կետում և 8-րդ ենթակետով Որոշման 10-րդ կետում, ինչպես նաև Նախագծի 2-րդ կետի 4-րդ ենթակետով Որոշման 7-րդ կետի 3-րդ ենթակետում նախատեսվող փոփոխություններով և լրացումներով կիրառվում է «մասնագիտական գործունեություն» հասկացությունը, որի իրավական բովանդակությունն անհասկանալի է, քանի որ Նախագծի մի շարք կետերով նախատեսվում է մարդկանց թրաֆիքինգի կամ շահագործման, սեռական կամ ընտանիքում բռնության դեմ պայքարի ոլորտում մասնագիտական գործունեություն իրականացնելու վերաբերյալ կարգավորումներ և այդ առումով պետք է նկատել, որ Նախագծի շրջանակներում բացահայտված չէ, թե տվյալ պարագայում ինչ է իրենից ենթադրում մասնագիտական գործունեությունը, մասնավորապես՝ հաշվի առնելով քննարկվող իրավական ակտով կարգավորվող հասարարական հարաբերությունների առանձնահատկությունները՝ ինչ մասնագիտություն կամ որակավորում պետք է ունենա անձը, ինչ փաստատթղթով պետք է դա հավաստվի, որպեսզի վերջինիս ծավալած գործունեությունը դիտարկվի մասնագիտական գործունեություն:
[bookmark: _Hlk152698085]3. Նախագծի 1-ին կետի 5-րդ ենթակետով նախատեսված «երկրորդ» բառն առաջարկում ենք փոխարինել ««շահագործման» բառից առաջ կիրառվող» բառերով։
4. Նախագիծը (1-ին կետի 4-րդ ենթակետ և 2-րդ կետի 4-րդ ենթակետ) նախատեսում է գործընկեր կազմակերպությունների ընտրության և մարդկանց թրաֆիքինգի և շահագործման զոհերի նույնացման հանձնաժողովում (այսուհետ՝ հանձնաժողով) հասարակական կազմակերպությունների (այսուհետ՝ կազմակերպություններ) ներկայացուցիչների ընտրությանը մասնակցելու համար  այդ կազմակերպությունների կողմից  ՀՀ աշխատանքի և սոցիալական հարցերի նախարարության (այսուհետ՝ Նախարարություն) աշխատակազմ հայտի ներկայացում, որում ներառված պետք է լինեն գործընկեր կազմակերպության ընտրության դեպքում կազմակերպությունում մասնագիտական գործունեություն իրականացնող աշխատողների անձնագրի և սոցիալական քարտի պատճենները, ինքնակենսագրականները, ինչպես նաև ըստ կազմակերպության ցանկության՝ մարդկանց թրաֆիքինգի կամ շահագործման, սեռական կամ ընտանիքում բռնության դեմ պայքարի ոլորտում աշխատելու կամ մարդկանց թրաֆիքինգի կամ շահագործման, սեռական կամ ընտանիքում բռնության ենթարկված անձանց աջակցություն տրամադրելու փաստը հաստատող այլ փաստաթղթեր (վկայականներ, արտոնագրեր, քաղվածքներ և այլն), իսկ հանձնաժողովում ՀԿ-ների ներկայացուցիչների ընտրության դեպքում հանձնաժողովում վերջիններիս ներկայացուցչի՝ մարդկանց թրաֆիքինգի կամ շահագործման, սեռական կամ ընտանիքում բռնության դեմ պայքարին առնչվող գործունեության կամ մարդկանց թրաֆիքինգի կամ շահագործման, սեռական կամ ընտանիքում բռնության ենթարկված անձանց աջակցություն տրամադրելու մասին ամփոփ տեղեկատվությունը, այդ թվում` ոլորտում աշխատելու ժամանակահատվածը, ինչպես նաև մարդկանց թրաֆիքինգի կամ շահագործման զոհերի նույնացման գործում փորձառությունը՝ առկայության դեպքում:
[bookmark: _Hlk152698734]Վերը նշված դրույթների բովանդակությունից հետևում է, որ Նախագիծը նախատեսում է Նախարարության կողմից անձնական տվյալների մշակում: Սակայն, հարկ է նշել, որ Նախագիծը չի սահմանում Նախարարության կողմից ստացված անձնական տվյալները մշակելու կանոնները և պայմանները: Մասնավորապես, անհրաժեշտ է Նախագծով անդրադառնալ հետևյալ հարցերին. ստացված անձնական տվյալներն N 851-Ն որոշմամբ նախատեսված ընտրություններից հետո ի՞նչ ժամկետով են պահպանվելու, արդյո՞ք սահմանված ժամկետը լրանալուց հետո դրանք ոչնչացվելու են, թե արխիվացվելու են կամ վերադարձվելու են կազմակերպություններին, ստացված անձնական տվյալներն ի՞նչ իրավական ռեժիմ են ունենալու (օր՝ ունենալու են գաղտնիության ռեժիմ, թե յուրաքանչյուր ոք կարողանալու է «Տեղեկատվության ազատության մասին» օրենքով սահմանված կարգով հարցմամբ ստանալ անձնական տվյալները): Միաժամանակ, անհրաժեշտ է հստակեցնել այդ տվյալներին հասանելիություն ունեցող անձանց շրջանակը և թե արդյո՞ք որոշակի դեպքերում (հստակեցնել դեպքերը) այդ տեղեկությունները փոխանցվելու են երրորդ անձանց (օր՝ ընտրության արդյունքները վիճարկող այլ հասարական կազմակերպությանը և այլն): Եթե նշված բոլոր հարցերը արդեն կարգավորված են գործող օրենսդրությամբ, ապա պետք է Նախագծում վկայակոչվեն այդ իրավական ակտերը՝ իրենց համապատասխան իրավադրույթներով:
Միաժամանակ հարկ ենք համարում հայտնել, որ նախատեսված կարգավորումից բխում է, որ կազմակերպության մասնագիտական գործունեություն իրականացնող աշխատողների կեսից ավելիի կողմից մարդկանց թրաֆիքինգի կամ շահագործման, սեռական կամ ընտանիքում բռնության դեմ պայքարի ոլորտում աշխատելու կամ մարդկանց թրաֆիքինգի կամ շահագործման, սեռական կամ ընտանիքում բռնության ենթարկված անձանց աջակցություն տրամադրելու փաստը հաստատող այլ փաստաթղթեր ներկայացնելը թողնվել է կազմակերպության հայեցողությանը, մինչդեռ Նախագծով նախատեսված փոփոխությունների արդյունքում նշված փաստը համարվում է այն պահանջներից մեկը, որի բավարարման պարագայում կազմակերպությունը կարող է մասնակցել ընտրության գործընթացին, ուստի առաջարկում ենք հստակեցնել նշված փաստի վերաբերյալ ապացուցողականությունը:
5. Նախագծի 1-ին կետի 9-րդ ենթակետում «բառերով» բառից հետո անհրաժեշտ է լրացնել «.» կետադրական նշանը:
6. Նախագծի 1-ին կետի 10-րդ ենթակետով նախատեսվում է Որոշման 17-րդ կետի 1-ին ենթակետում «վերջին երեք տարվա ընթացքում մարդկանց թրաֆիքինգի և շահագործման դեմ պայքարի ոլորտում իրականացված գործունեության փորձը» բառերը փոխարինել «սույն կարգի 7-րդ կետում նախատեսված պայմաններին համապատասխանելիությունը» բառերով:
«Նորմատիվ իրավական ակտերի մասին» օրենքի 16-րդ հոդվածի 3-րդ մասի համաձայն՝ Նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում`
1) նշված նորմի կիրառումը պայմանավորված է «կամ» շաղկապով բաժանված պայմաններով, կամ
2) նշված նորմի կիրառումը պայմանավորված է ստորակետերով և «կամ» շաղկապով բաժանված պայմաններով:
Սույն դեպքում, անհրաժեշտ է վերանայել Նախագծի 1-ին կետի 10-րդ ենթակետի «սույն կարգի 7-րդ կետում նախատեսված պայմաններին համապատասխանելիությունը» ձևակերպումը, քանի որ Նախագծի 1-ին կետի 4-րդ ենթակետով նոր խմբագրությամբ շարադրվող Որոշման Հավելված 1-ի 7-րդ կետում կիրառվում է «կամ» շաղկապը, այսինքն թվարկված պայմաններից բավական է միայն մեկի կամ թվարկված պայմաններից առնվազն մեկի առկայությունը:
Նույն դիտարկումը վերաբերում է Նախագծի 2-րդ կետի 9-րդ ենթակետին:
7. Նախագծի 1-ին կետի 13-րդ ենթակետի «պետական մարմիններից» հասկացությունն անհրաժեշտ է վերանայել, այն համապատասխանեցնելով «Պետական կառավարման համակարգի մարմինների մասին» օրենքում կիրառվող հասկացություններին: 
Նույն դիտարկումը վերաբերում է Նախագծի 1-ին կետի 16-րդ ենթակետով լրացվող Ձև 1-ի 1.1-րդ կետին:














8. Նախագծի 1-ին կետի 16-րդ ենթակետով լրացվող Ձև 1-ի վերնագրում «ՀԱՆՐԱՊԵՏՈՒԹՅԱՆ» բառն անհրաժեշտ է փոխարինել «ՀԱՆՐԱՊԵՏՈՒԹՅՈՒՆՈՒՄ» բառով, իսկ «ՀԱՐՑԵՐՈՎ» բառից հետո անհրաժեշտ է լրացնել «ԴԵՄ ՊԱՅՔԱՐԻ» բառերը՝ հիմք ընդունելով  Որոշման Հավելված 1-ի 18-րդ կետի կարգավորումը:
9. Նախագծի 1-ին կետի 16-րդ ենթակետով լրացվող Ձև 1-ի 2.1-րդ կետի 2.1.1-րդ ենթակետում «օրենքով» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի կարգավորումները:
Նույն դիտարկումը վերաբերում է Նախագծի 1-ին կետի 16-րդ ենթակետով լրացվող Ձև 1-ի 2.2-րդ կետի 2.2.1-րդ ենթակետին:
10. Նախագծի 1-ին կետի 16-րդ ենթակետով լրացվող Ձև 1-ի 3.2-րդ կետի համաձայն՝ Կողմերը փոխադարձ համաձայնությամբ, օրենսդրությամբ սահմանված դեպքերում և կարգով, կարող են Հուշագրում կատարել փոփոխություններ և լրացումներ:
«Նորմատիվ իրավական ակտերի մասին» օրենքի 34-րդ հոդվածի 1-ին մասի համաձայն՝ նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը:
Սույն դեպքում, հարկ է նկատի ունենալ, որ եթե հուշագրերը պետք է կնքվեն սույն ձևով, ապա հուշագրում փոփոխություններ և լրացումներ կարող է կատարվել միայն Կառավարության կողմից, ուստի Նախագծի 1-ին կետի 16-րդ ենթակետով լրացվող Ձև 1-ի 3.2-րդ կետի կարգավորումը խնդրահարույց է և ունի վերանայման կարիք:
11. Նախագծի 1-ին կետի 16-րդ ենթակետով լրացվող Ձև 1-ի կետերի համարակալումն անհրաժեշտ է վերանայել, այն համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի պահանջներին:






12. Նախագծի 2-րդ կետի 1-ին ենթակետով լրացվող 2.1-րդ կետի «եթե» բառից հետո կիրառվող «Նույնացման» բառն անհրաժեշտ է փոխարինել «նույնացման» բառով, իսկ «հասարակական կազմակերպությունների» ձևակերպումն անհրաժեշտ է վերանայել՝ հիմք ընդունելով Որոշման Հավելված 2-ի 1-ին կետի գործող կարգավորումը:
13. Նախագծի 2-րդ կետի 3-րդ ենթակետի «հասցեում» բառից առաջ անհրաժեշտ է լրացնել «http://www.azdarar.am» բառերը:


14. Նախագծի 2-րդ կետի 7-րդ ենթակետի ընդունման պարագայում անհրաժեշտություն կառաջանա համապատասխան փոփոխություն նախատեսել նաև Որոշման Հավելված 2-ի 11-րդ կետում:
15. Նախագծի 2-րդ կետի 7-րդ ենթակետի «ներկայացված հայտը» բառերն անհրաժեշտ է փոխարինել «թեկնածությունները» բառով: 

16. Նախագծի 3-րդ կետի «սույն որոշման» բառերն անհրաժեշտ է փոխարինել «Հայաստանի Հանրապետության կառավարության 2015 թվականի հուլիսի 30-ի N 851-Ն որոշման» բառերով:



17. Նախագծի 1-ին կետի 11-րդ ենթակետում նախատեսվում է՝ Որոշման 17-րդ կետի 2-րդ ենթակետում «սոցիոլոգ, հոգեբան, բուժաշխատող» բառերը փոխարինել «հոգեբան, սոցիալական աշխատող» բառերով: 
Հարկ է նախ նկատել, որ Որոշման տեսանկյունից գործընկեր հասարարական կազմակերպություններում համապատասխան մասնագետների առկայությունը նշված կազմակերպություններին որպես գործընկեր կազմակերպություն դիտարկելու ընտրության չափանիշի առկայությունը շատ կարևոր է, այդպիսով դրական է նաև նման հասարակական կազմակերպություններում սոցիալական աշխատողի առկայությունը որպես ընտրության չափանիշ նախատեսելը՝ հաշվի առնելով, որ սոցիալական աշխատողը կոչված է օգնություն ցուցաբերել կյանքի դժվարին իրավիճակում հայտնված անձանց: Միևնույն ժամանակ՝ Նախագծի հիմնավորումներում բացահայտված չէ, թե ինչով է պայմանավորված որպես ընտրության չափանիշ՝ սոցիոլոգին և բուժաշխատողին չընդգրկելը: Նմանօրինակ գործունեություն իրականացնող կազմակերպություններում կարևորվում է ինչպես սոցիոլոգի առկայությունը՝ գործունեության և արդյունքների վերաբերյալ որակական և քանակական տվյալներ հավաքագրելու և վերլուծելու, այնպես էլ հատկապես բուժաշխատողի առկայությունը՝ առողջապահության բնագավառում գործունեություն իրականացնողի տեսանկյունից:
18. Նախագծի 2-րդ կետի 9-րդ ենթակետով Որոշման 17-րդ կետի 4-րդ կետում կիրառվում է «մասնագիտական ձեռքբերումներ» հասկացությունը, որն ընդհանրական և անորոշ ձևակերպում է: Մասնավորապես, ըստ առաջարկվող կարգավորման՝ նույնացման հանձնաժողովի կազմում ընդգրկվելու նախապատվությունը տրվում է կազմակերպությունների այն ներկայացուցիչներին, որոնք բացի սույն կարգի 7-րդ կետով նախատեսված պայմաններին համապատասխանության՝ ունեն նաև «մասնագիտական ձեռքբերումներ» մարդկանց թրաֆիքինգի կամ շահագործման դեմ պայքարի ոլորտում կամ մարդկանց թրաֆիքինգի կամ շահագործման զոհերին աջակցություն տրամադրելիս: Հարկ է նշել, որ առաջարկվող ձևակերպումը չի ապահովում իրավական որոշակիություն, պարզ չէ՝ ինչ է ենթադրում իրենից նշված հասկացությունը, ինչ չափանիշների հաշվառմամբ է գնահատվելու անձի՝ քննարկվող ոլորտում «մասնագիտական ձեռքբերումներ» ունենալու հանգամանքը: Ուստի, անհրաժեշտ է հստակեցնել նշված խնդրահարույց ձևակերպումը՝ Սահմանադրությամբ և միջազգային նորմերով ամրագրված իրավական որոշակիության սկզբունքի համատեքստում:
19. «Հայաստանի Հանրապետության կառավարության 2008 թվականի նոյմբերի 20-ի N 1385-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի նախաբանում  «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի կարգավորումները:
	1. Ընդունվել է: «http://www/azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» ձևակերպումը վերականգնվել է:








































2. Ընդունվել է ի գիտություն:
«մասնագիտական» բառը հստակեցվել է, քանի որ խոսքը վերաբերում է բացառապես իրավաբանին, սոցիալական աշխատողին և հայտնի այլ մասնագիտություններ ունեցող ու կազմակերպությունում աշխատող կամ ծառայություններ մատուցող անձանց:









3. Ընդունվել է:


4. Ընդունվել է մասնակի:
Քանի որ առաջարկվող հարցերը Որոշման կարգավորման առարկայից դուրս են, ապա նշվել է, որ անձնական տվյալների հետ կապված իրավահարաբերությունները կարգավորվելու են գործող օրենքով:

























































5. Ընդունվել է:

6. Ընդունվել է, ներկայացվել են մանրամասներ:























7. Չի ընդունվել:
«Պետական կառավարման համակարգի մարմինների մասին» օրենքի 2-րդ հոդվածի համաձայն՝ Սահմանադրության 159-րդ հոդվածին համապատասխան՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա մարմինները: Սակայն քննարկվող նախագծով կարգավորումը վերաբերում է ոչ միայն նշված օրենքով նախատեսված մարմիններին, այլ նաև պետական այլ մարմիններին, օրինակ՝ Գլխավոր դատախազությանը, որը պետական կառավարման համակարգի մարմին չէ:
8. Ընդունվել է:




9. Ընդունվել է:






10. Ընդունվել է: 












11. Չի ընդունվել:
Ձև 1-ը ոչ թե նորմերի ամբողջություն է, որի համարակալումը պետք է իրականացվի նշված օրենքի համաձայն՝ որպես իրավական ակտ, այլ միասնական փաստաթուղթ՝ Հուշագիր, որը կազմվում է պայմանագրերին ու հուշագրերին ներկայացվող պահանջներին համապատասխան:
12. Ընդունվել է:




13. Ընդունվել է մասնակի, քանի որ իրականացվել է այլ ձևակերպմամբ հարցի կարգավորում:
14. Ընդունվել է:


15. Չի ընդունվել, քանի որ նման ձևակերպում Նախագծի նշված կետում չկա:
16. Չի ընդունվել, քանի որ կետը վերաբերում է սույն որոշմանը, այլ ոչ թե Հայաստանի Հանրապետության կառավարության 2015 թվականի հուլիսի 30-ի N 851-Ն որոշման:
17. Ընդունվել է:





















18. Ընդունվել է՝ ենթակետը հանվել է:
















19. Չի ընդունվել: Նշված նախագիծը շրջանառությունից հանվել է:






	9. ՀՀ Միգրացիայի և քաղաքացիության ծառայություն

	24.11.2023թ.


	
	N 94/01/01.2/35429-2023

	1.Անհրաժեշտ  ենք  համարում   վերանայել  նախագծի  հավելված  1-ի   14-րդ  կետում  նած՝  ստորաբաժանման ղեկավարի կողմից հայտերը  գնահատելու  և  միանձնյա   որոշում ընդունելու վերաբերյալ  դրույթը,  քանի  որ  այն  չի  համապատասխանում  նման հարաբերությունների վերաբերյալ՝ ՀՀ-ում  ընդունված իրավական կարգավորումներին,
2. հիմնավորված  չէ  նախագծի  հավելված  2-ի  3.1  կետում  նշված՝  գործընկեր կազմակերպության  հետ  հուշագիրը  անժամկետ  ստորագրելու վերաբերյալ դրույթը։  Նման  կարգավորում ընդունելու դեպքում կլեգիտիմացվի հուշագիրը կնքած  կազմակերպությանը  պետության կողմից  մոնոպոլ  դիրքի  շնորհումը,  իսկ     որևէ  այլ կազմակերպություն   հնարավորություն չի  ունենա  մասնակցելու  ընտրությանը։ Ելնելով վերոհիշյալից  առաջարկում  ենք  հուշագիրը կնքել  որոշակի ժամկետով։
	1. Ընդունվել է:
Վերականգնվել են գործող կարգավորումները:


2. Ընդունվել է, նշվել է 3 տարի ժամկետ:

	          10. ՀՀ Սփյուռքի գործերի գլխավոր հանձնակատարի գրասենյակ

	                       28.11.2023թ.

	
	                   N /52/40936-2023

	               Դիտողություններ և առաջարկություններ չկան։
	          Ընդունվել է ի գիտություն։

	       
    11. ՀՀ Մարդու իրավունքների պաշտպանի գրասենյակ

	                      
                      28.11.2023թ.

	
	                   N 01/17.3/4577-2023

	1.«Հայաստանի Հանրապետության կառավարության 2015 թվականի հուլիսի 30-ի N 851-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով[footnoteRef:1] նախատեսվում է ՀՀ կառավարության 2015 թվականի հուլիսի 30-ի N 851-Ն որոշման Հավելված N 2-ի 18-րդ կետով սահմանել, որ մարդկանց թրաֆիքինգի և շահագործման զոհերի նույնացման հանձնաժողովում[footnoteRef:2] ընտրված կազմակերպությունների ներկայացուցիչներն ընդգրկվում են Նույնացման հանձնաժողովի կազմում 3 տարի ժամկետով և օգտվում են Նույնացման հանձնաժողովի մյուս անդամների հետ հավասար իրավունքներից: [1:  Այսուհետ՝ Նախագիծ։]  [2:  Այսուհետ՝ Նույնացման հանձնաժողով։] 

Այս առումով, հարկ է նշել, որ Նախագծով կարգավորված չէ այն հարցը՝ արդյոք Նույնացման հանձնաժողովում ընդգրկված կազմակերպության ներկայացուցիչը՝ նշված հանձնաժողովում ընդգրկված լինելու նախատեսված ժամկետի՝ 3 տարին լրանալուց  հետո իրավունք ունի ևս մեկ անգամ ընդգրկվելու Նույնացման հանձնաժողովում՝ Նախագծով նախատեսված Հավելված N 2-ի ընթացակարգային ընդհանուր դրույթների համաձայն։
Միևնույն ժամանակ, Նախագծի 2-րդ կետի 4-րդ ենթակետով նախատեսվում է Հավելված N 2-ի 7-րդ կետով ամրագրել Նույնացման հանձնաժողովում կազմակերպությունների ներկայացուցիչների ընտրության գործընթացին մասնակցության պահանջները։ 
Մասնավորապես, ըստ նույն կետի՝ Նույնացման հանձնաժողովում կազմակերպությունների ներկայացուցիչների ընտրության գործընթացին կարող են մասնակցել գործընկեր հասարակական կազմակերպություն չհանդիսացող՝ Հայաստանի Հանրապետությունում պետական գրանցում ունեցող այն կազմակերպությունները, որոնք
1) առնվազն 3 տարի անընդմեջ իրականացնում են մարդկանց թրաֆիքինգի կամ շահագործման դեմ պայքարին առնչվող գործունեություն, կամ
2) առնվազն 5 տարի անընդմեջ իրականացնում են սեռական կամ ընտանիքում բռնության դեմ պայքարին առնչվող գործունեություն, կամ
3) առնվազն 1 տարի անընդմեջ իրականացնում են մարդու իրավունքների պաշտպանության ոլորտում գործունեություն, իսկ այդ կազմակերպության մասնագիտական գործունեություն իրականացնող աշխատողների կեսից ավելին ունեն մարդկանց թրաֆիքինգի կամ շահագործման, սեռական կամ ընտանիքում բռնության դեմ պայքարի ոլորտի կամ մարդկանց թրաֆիքինգի կամ շահագործման, սեռական կամ ընտանիքում բռնության ենթարկված անձանց աջակցություն տրամադրելու առնվազն 5 տարվա աշխատանքային ստաժ:
Նախագծային նման կարգավորումների պայմաններում Նույնացման հանձնաժողովի կազմում մեկ անգամ ընդգրկված լինելու հանգամանքը չի հանդիսանում Նույնացման հանձնաժողովում կազմակերպությունների ներկայացուցիչների ընտրության գործընթացին ևս մեկ անգամ մասնակցելու արգելք։
Պետք է նշել, որ քաղաքացիական հասարակության հետ համագործակցությունը, այդ թվում՝ հասարակական կազմակերպությունների հետ կայուն և երկարատև համագործակցությունն անհրաժեշտ է թրաֆիքինգի դեմ պայքարի բոլոր ոլորտներում և փուլերում։ Մասնավորապես, հասարակական կազմակերպությունների մասնակցության և ներգրավվածության ձևն ու եղանակները հստակորեն ազդում են համապատասխան օրենքների և քաղաքականությունների վերաբերյալ իրազեկմանը բովանդակալից նպաստելու կարողություն վրա։[footnoteRef:3] [3:  Եվրոպայի անվտանգության և համագործակցության կազմակերպություն, Մարդկանց թրաֆիքինգի դեմ պայքարի հարցերով հատուկ ներկայացուցչի և համակարգողի գրասենյակ, «Քաղաքացիական հասարակության կարևորագույն դերը մարդկանց թրաֆիքինգի դեմ պայքարում» 2018թ., հասանելի է https://www.osce.org/files/f/documents/b/3/405197_0.pdf հղումով։] 

Այնուամենայնիվ, նախագծային կարգավորումներում անհրաժեշտություն կա հստակեցնելու Նույնացման հանձնաժողովում հասարակական կազմակերպության՝ երկրորդ անգամ ընդգրկվելու հնարավորության կամ դրա արգելքի մասին։
[bookmark: _Hlk151571309]2.Նախագծի 2-րդ կետի 9-րդ ենթակետով նախատեսվում է Հավելված N 2-ի 17-րդ կետով սահմանել, որ Նույնացման հանձնաժողովի կազմում ընդգրկվելու նախապատվությունը տրվում է կազմակերպությունների այն ներկայացուցիչներին, որոնք Հավելված N 2-ի 7-րդ կետով սահմանված պայմաններին համապատասխանելուց բացի, ունեն նաև
1) այլ մարմինների կամ կազմակերպությունների կողմից տրված երաշխավորագիր.
2) փորձառություն մարդկանց թրաֆիքինգի կամ շահագործման զոհերի նույնացման գործում.
3) վերջին երեք տարվա ընթացքում մարդկանց թրաֆիքինգի կամ շահագործման դեմ պայքարի ոլորտում անցել են պատրաստում կամ վերապատրաստում, ներառյալ՝ Հայաստանի Հանրապետության կառավարության 2022 թվականի հոկտեմբերի 6-ի N 1534-Ն որոշմամբ հաստատված մարդկանց թրաֆիքինգի կամ շահագործման զոհերի նույնացման հանձնաժողովի կողմից անձին որպես զոհ կամ հատուկ կատեգորիայի զոհ նույնացնելու ցուցիչների վերաբերյալ.
4) ունեն մասնագիտական ձեռքբերումներ մարդկանց թրաֆիքինգի կամ շահագործման դեմ պայքարի ոլորտում կամ մարդկանց թրաֆիքինգի կամ շահագործման զոհերին աջակցություն տրամադրելիս:».
Հարկ է նշել, որ Նախագծի վերոնշյալ կարգավորումը խնդրահարույց է դրա իրավական որոշակիության տեսանկյունից. նույն կարգավորման մեջ օգտագործվում են որոշ եզրույթներ, որոնք բավականին լայն են և ընդգրկուն, ինչի արդյունքում կարող են տարաբնույթ մեկնաբանությունների տեղի տալ։
Մասնավորապես, անհրաժեշտ է հստակեցնել «երաշխավորագիր», «փորձառության», «մասնագիտական ձեռքբերումներ» եզրույթները։
Միևնույն ժամանակ, նույն կետի 2-րդ ենթակետով, որպես Նույնացման հանձնաժողովի կազմում ընդգրկվելու նախապատվության պահանջ, նախատեսվում է փորձառություն մարդկանց թրաֆիքինգի կամ շահագործման զոհերի նույնացման գործում՝ ի հավելումն Նախագծով նախատեսված Հավելված N 2-ի 7-րդ կետով նախատեսված պահանջների։ 
Հարկ է նշել, որ Նախագծով նախատեսված Հավելված N 2-ի 7-րդ կետի 1-ին ենթակետով արդեն իսկ նախատեսված է առնվազն 3 տարի անընդմեջ մարդկանց թրաֆիքինգի կամ շահագործման դեմ պայքարին առնչվող գործունեություն իրականացնելու պահանջը՝ որպես Նույնացման հանձնաժողովում կազմակերպությունների ներկայացուցիչների ընտրության գործընթացին մասնակցելու այլընտրանքային պայման։ 
Հարկ է նկատել, որ վերոնշյալ կարգավորումների համադրումն ու դրանցում կիրառվող ձևակերպումները շփոթություն են առաջացնում։ Այս առումով, ՀՀ Սահմանադրական դատարանը նշել է, որ իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության[footnoteRef:4]։ [4:  Տե՛ս Սահմանադրական դատարանի 2014 թվականի դեկտեմբերի 2-ի թիվ ՍԴՈ-1176 որոշումը:] 

Ուստի, ասվածի համատեքստում առավել քան կարևոր է Նախագծում օգտագործվող եզրույթների հստակեցումը, որոնք հնարավորություն կտան որոշակի կերպով սահմանելու, թե ո’ր դեպքերում և ո’ր կազմակերպություններին է տրվում Նույնացման հանձնաժողովի կազմում ընդգրկվելու նախապատվությունը։
[bookmark: _Hlk151575678]3.Նախագծի 2-րդ կետի 1-ին ենթակետով նախատեսվում Հավելված N 2-ի 2.1-րդ կետով սահմանել, որ Նույնացման հանձնաժողովում կազմակերպությունների ներկայացուցիչների ընտրության նախապատվություն ունեն գործընկեր հասարակական կազմակերպությունների ներկայացուցիչները, որոնց հրաժարումից հետո կամ եթե Նույնացման հանձնաժողովում առկա են հասարակական կազմակերպությունների ներկայացուցիչների թափուր տեղեր, նախարարության աշխատակազմի համապատասխան ստորաբաժանումը իրականացնում է նույն հավելվածի 5-րդ կետով նախատեսված Նույնացման հանձնաժողովում հասարակական կազմակերպությունների ներկայացուցիչների ընտրության կարգով նախատեսված մրցույթի հայտարարում:
Ստացվում է, որ մինչև Նույնացման հանձնաժողովում հասարակական կազմակերպությունների ներկայացուցիչների ընտրության կարգով նախատեսված մրցույթի հայտարարումը Նույնացման հանձնաժողովի գործընկեր հասարակական կազմակերպությունները ներկայացուցիչները կարող են ընտրել Նույնացման հանձնաժողովում կազմակերպությունների ներկայացուցիչներ։
Հարկ է նշել, որ տվյալ պարագայում կարգավորված չէ Նույնացման հանձնաժողովի գործընկեր հասարակական կազմակերպությունների կողմից կազմակերպության ներկայացուցիչներ ընտրելու ընթացակարգը։ Կարգավորումը մտահոգիչ է հատկապես ընտրության հստակ չափանիշների և ընթացակարգերի բացակայության տեսանկյունից, ինչը կարող է հիմք հանդիսանալ Նույնացման հանձնաժողովի գործընկեր հասարակական կազմակերպությունների ներկայացուցիչների լիազորությունների հնարավոր չարաշահումների առումով՝ խոչընդոտելով հասարակական կազմակերպությունների՝ Նույնացման հանձնաժողովում արդար և մրցութային կարգով ընդգրկվելը։
Միևնույն ժամանակ, կարգավորումը պարզաբանման կարիք ունի Նույնացման հանձնաժողովի գործընկեր հասարակական կազմակերպությունները ներկայացուցիչների նախապատվության իրավունքից օգտվելու պայմանների տեսանկյունից՝ հաշվի առնելով Նախագծով նախատեսված Հավելված N 2-ի 2.1-րդ կետի ձևակերպումները։ Նման կարգավորման պարագայում հարց է առաջանում, թե ինչպե՞ս են Նույնացման հանձնաժողովի գործընկեր հասարակական կազմակերպությունները ներկայացուցիչները իրացնելու իրենց նախապատվության իրավունքը Նույնացման հանձնաժողովում կազմակերպությունների ներկայացուցիչների ընտրության հարցում այն պարագայում, երբ նախագծային կարգավորումների պայմաններում թափուր տեղերի առկայության դեպքում նախատեսվում է ընտրությունն իրականացվում է մրցույթի հայտարարմամբ։
Հաշվի առնելով վերոգրյալը, առաջարկում ենք հստակեցնել Նույնացման հանձնաժողովի գործընկեր հասարակական կազմակերպությունների ներկայացուցիչների կողմից նախապատվության իրավունքի իրացման հնարավոր դեպքերը, ինչպես նաև այն իրացնելու պարագայում նույն հանձնաժողովի հասարակական կազմակերպությունների ներկայացուցիչների ընտրման կարգը և հիմքում ընկած չափանիշները։
	1. Ընդունվել է, նշում է կատարվել, որ մասնակցությունը հնարավոր է:





















































2. Ընդունվել է, կետը հանվել է:














































3. Չի ընդունվել:
Հաշվի առնելով, որ գործընկեր հասարակական կազմակերպություններն անցել են հստակ ընթացակարգ ընտրվելու համար, դրանց ներկայացուցիչները կարող են ներգրավվել նույնացման հանձնաժողովում՝ ընդգրկվելով նույնացման հանձնաժողովում գործընկեր կազմակերպության ներկայացմամբ: Միայն թափուր տեղերի առկայության դեպքում կկազմակերպվի ընտրության հաջորդիվ ընթացակարգերը: 







	12. ՀՀ Գլխավոր դատախազություն

	

	
	

	Դիտողություններ և առաջարկություններ չկան
	Ընդունվել է ի գիտություն

	13. ՀՀ Արդարադատության իրավական ակտերի փորձաքննության 
գործակալություն 


	06.05.2024թ.

	
	N //21839-2024

	1. Նախագծի 1-ին կետի 10-րդ ենթակետով նախատեսվում է, որ հանձնաժողովի կազմում ընդգրկվում են կազմակերպությունների այն ներկայացուցիչները, որոնք ունեն՝ սույն կարգի 7-րդ կետում նշված ոլորտների առնչությամբ նախկինում պետական մարմիններից կամ միջազգային կազմակերպություններից ստացված դրամաշնորհների կամ ծրագրերի շրջանակներում կազմված ամփոփ հաշվետվություն, եթե այն հրապարակման ենթակա է այդ դրամաշնորհի կամ ծրագրի պայմաններին համապատասխան:
Նախագծի վերոնշյալ կարգավորումից պարզ չի դառնում, թե ինչպես կարող է ամփոփ հաշվետվությունը դիտարկվել որպես կազմակերպությունների հանձնաժողովի կազմում ընդգրկվելու չափանիշ, ուստի գտնում ենք, որ Նախագծի վերոնշյալ կարգավորումը ունի լրացուցիչ հիմնավորման և հստակեցման կարիք:
2. Նախագծի 3-րդ կետի համաձայն՝ սույն որոշումն ուժի մեջ մտնելուց հետո մեկ տարվա ընթացքում Հայաստանի Հանրապետության աշխատանքի և սոցիալական հարցերի նախարարությունը կազմակերպում է մարդկանց թրաֆիքինգի և շահագործման զոհերի նույնացման հանձնաժողովում հասարակական կազմակերպությունների ընտրությունը՝ սույն որոշման պահանջներին համապատասխան:
Գտնում ենք, որ վերոնշյալ կարգավորումը նույնպես անհրաժեշտ է հստակեցնել, քանի որ տվյալ կարգավորումից պարզ չի դառնում, թե մինչև Նախագծի ընդունումը ընտրված կազմակերպությունները ինչ ժամկետով են ընտրված եղել և արդյոք շարունակելու են մնալ վերոնշյալ հանձնաժողովում:



3. Նախագծի 2-րդ կետի 9-րդ ենթակետում նախատեսվող կարգավորումներումները անհրաժեշտ է վերանայել, քանի որ «Հասարակական կազմակերպությունների մասին» օրենքով հասարակական կազմակերպությունների համար կնիք ունենալու իմպերատիվ պահանջ նախատեսված չէ, հետևաբար՝ գործնականում հնարավոր է առաջանա մի իրավիճակ, երբ հասարակական կազմակերպությունները կնիք չունենալու պատճառով չկարողանան իրենց հայտերը՝ սոսնձված, ստորագրված և կնքված ծրարով, ներկայացնել համապատասխան ստորաբաժանում:


	1. Ընդունվել է: Նախատեսված կետն առհասարակ հանվել է:











2. Ընդունվել է մասնակի: Հստակեցվել է, որ մարդկանց թրաֆիքինգի և շահագործման զոհերի նույնացման հանձնաժողովում հասարակական կազմակերպությունների կազմը փոխարինվելու է՝ նոր ընտրություններ կազմակերպելուց հետո, իսկ ինչ վերաբերում է գործող կազմին, ապա հարկ է նշել, որ նախագիծը չի կարող կարգավորել մինչ դրա ընդունումն առաջացած իրավահարաբերությունները, հետևաբար ժամկետներին անդրադարձ կատարել հնարավոր չէ:
3. Ընդունվել է, կետը խմբագրվել է:





	14. ՀՀ վարչապետի աշխատակազմ
	24.06.2024

	
	N Մ/31191-2024

	Իրավաբանական վարչություն

	

Ընդունվել է, կետը խմբագրվել է։ 











Ընդունվել է , կետը հանվել է։ 



	1. Նախագծի 1-ին կետի 12-րդ ենթակետով  լրացվող փոխըմբռնման հուշագրի 3.2-րդ կետի համաձայն՝ ՀՀ կառավարության 2015 թվականի հուլիսի 30-ի N 851-Ն որոշման պահանջներին անհամապատասխանությունը մեկամսյա ժամկետում վերացնելը կարող է չհանգեցնել հուշագրի գործողությունը դադարեցմանը, որտեղ որոշակիացված չէ այն հարցը, թե որ դեպքերում սահմանված ժամկետում անհամապատասխանության վերացումը կարող է հանգեցնել հուշագրի գործողության դադարեցմանը:
2. Նախագծի 2-րդ կետի 8-րդ ենթակետով՝ որոշման 2-րդ հավելվածի 11-րդ կետից հանվում է «կնիքի առկայության դեպքում» բառերը՝ արդյունքում նախատեսելով կազմակերպությունների կողմից ներկայացված հայտերը կազմակերպության կողմից կնքելու պարտադիր պահանջ, ինչը համադրելի չէ օրենքներով հասարակական կազմակերպություններին ներկայացվող պահանջների հետ, որոնցով կնիք ունենալու պահանջ նախատեսված չէ: 
Բացի այդ, նախագծի 2-րդ կետի 9-րդ ենթակետից համանման բառերը («կնիքի առկայության դեպքում») չհանելը հանգեցնում է նաև նախագծի ներքին հակասության:
	

	Սոցիալական հարցերի վարչություն

	

	Նախագծով նախատեսվում է  փոփոխություններ և լրացումներ կատարել Կառավարության 30.07.2015թ. «Գործընկեր հասարակական կազմակերպությունների ընտրության կարգը, մարդկանց թրաֆիքինգի և շահագործման զոհերի նույնացման հանձնաժողովում հասարակական կազմակերպությունների ներկայացուցիչների ընտրության կարգը սահմանելու մասին» N 851-Ն որոշման (այսուհետ՝ որոշում) մեջ, ուր առկա են շտկման կարիք ունեցող խմբագրական բնույթի մի շարք վրիպակներ, մասնավորապես՝
1. նախագծի 1-ի կետի 11-րդ ենթակետում (որոշման N 1 հավելվածը նոր լրացվող 20-րդ կետում) «N 1937-Ն որոշմամբ հաստատված» բառերից հետո չակերտները հանել և դնել «՝» նշանը.
2. նախագծի 1-ի կետի 12-րդ ենթակետում (որոշման 20-րդ կետից հետո լրացվող Ձև 1-ում) փոխըմբռնման հուշագրի 2-րդ բաժնի համարակալումն ուղղել.
3. մի շարք կետերում (օրինակ՝ Ձև 1-ի 2.2.1-ին կետ, նախագծի 2-րդ կետի 10-րդ ենթակետ և այլն) «Մարդկանց թրաֆիքինգի և շահագործման ենթարկված անձանց նույնացման և աջակցության մասին» օրենքի վերնագրում «և» շաղկապի փոխարեն կիրառվել է «կամ» շաղկապը, ինչն անհրաժեշտ է շտկել.
4. նախագծի 2-րդ կետի 8-րդ ենթակետով նախատեսվում է որոշման 11-րդ կետում հանել «(կնիքի առկայության դեպքում)» բառերը, ինչը փաստում է, որ կազմակերպությունը պարտադիր պետք է ունենա կնիք, իսկ որոշման 12-րդ կետում տվյալ բառերը չեն հանվել, առաջարկում ենք ևս մեկ անգամ քննարկել վերոնշյալ կետերը՝ հաշվի առնելով այն, որ  «Հասարակական կազմակերպությունների մասին» օրենքով հասարակական կազմակերպությունների համար կնիք ունենալու իմպերատիվ պահանջ նախատեսված չէ. 
5. նախագծի 2-րդ կետի 10-րդ ենթակետում «3 տարին» բառերից առաջ բաց թողնված  «դեպքում» բառը լրացնել, իսկ նախագծի 3-րդ կետում նախադասության սկզբում «հետո» բառը տեղափոխել «ուժի մեջ մտնելուց» բառերից հետո:
	Ընդունվել է, կետերը խմբագրվել են։

	Սոցիալական նախարարական կոմիտեի նիստի
ԱՐՁԱՆԱԳՐՈՒԹՅՈՒՆ N ԿԱ/222-2024

	Սոցիալականա նախարարական կոմիտեի նիստի ընթացքում ՀՀ կառավարության 2015 թվականի հուլիսի 30-ի N 851-Ն որոշման նախագծին տրվեց դրական դիրքորոշում՝ առաջարկությամբ, որ մինչև Կառավարության նիստի օրակարգում ներառելը՝ կխմբագրվեն ձևակերպումները նախորդիվ ընդունված օրենքին համապատասխանեցնելու նպատակով: 

